
 

Ano ang Kautusang Pamproteksyon laban sa 
Sexual Assault  

(Sexual Assault Protection Order)? 
 

Ang Kautusang Pamproteksyon laban sa Sexual 
Assault ay isang kautusang sibil na ipinagkaloob ng 
hukuman batay sa kahilingan ng isang biktima ng 
sexual assault o ng sinumang kumakatawan para sa 
kanya.  
 

Ano ang Magagawa ng Kautusang 
Pamproteksyon laban sa Sexual Assault? 

 
Puwedeng ipag-utos sa taong nanakit sa inyo na 
huwag lumapit sa inyo, sa iyong tahanan, paaralan, 
trabaho o iba pang lugar na hihilingin ninyo, at na 
hindi  makipagkontak sa inyo.  

 
Sino ang Makakakuha ng Kautusang 

Pamproteksyon laban sa Sexual Assault? 
 

Sinumang taong 16 na taong gulang o mas matanda 
na biktima ng sexual assault (kasama ang insidenteng 
minsan lang nangyari) ay maaaring magpetisyon sa 
hukuman upang makakuha ng isang kautusan.  Kung 
kayo ay wala pang 16 na taong gulang, kailangang 
ang magulang o guardian ninyo ang humiling sa 
hukuman ng isang kautusan para sa inyo. Hindi 
kinakailangang ipinagbigay-alam ang isang sexual 
assault sa nagpapatupad ng batas o isinakdal sa 
hukuman.  
 

Ano ang Sexual Assault? 
 
Ang depinisyon ng batas sa sexual assault ay ang: 
 
• Walang pahintulot (ibig sabihin, walang 

kasunduang malayang ibinigay) na sekswal na 
paghipo sa ari, puwit, o sa suso – direkta o may 
damit.  

• Walang pahintulot na sekswal na penetrasyon, 
gaano man kabahagya ng puki, o puwit, o sa 
isang bahagi ng katawan ng iba, kabilang ang 
bibig o ang paggamit ng iba pang bagay.  

• Sapilitang papapakita ng ari, puwit o ng suso 
para sa mga layuning palibugin ang isang tao.. 

 
 
 
 
 
 
 
 

Mga Mapagkukunan ng 
Impormasyon: 

 
Washington Coalition of Sexual Assault 

Programs 
1-360-754-7583 
www.wcsap.org 

 
 Programa sa inyong lugar na 

 nauukol sa  
Sexual Assault 

 
 
 
 
 
 
 
Ang inyong rehiyon ay may lokal na programang 
ukol sa sexual assault, na nagbibigay ng libre at 
kumpidensiyal na serbisyo sa mga naging biktima ng 
sexual assault.  Kabilang sa mga serbisyong ito ang 
pagbibigay ng impormasyon, referral at crisis 
intervention, 24 na oras araw-araw.  Mayroon ding 
sinanay na mga advocate na magbibigay ng mga 
serbisyong may kinalaman sa batas, medikal at mga 
serbisyo para sa pangkalahatang pagtataguyod. . 
 
Para matagpuan ang programang ukol sa sexual 
assault sa inyong lugar, tingnan ang 
www.wcsap.org/find-help o magtanong sa klerk ng 
hukuman. 
 

 
Impormasyon 
ukol sa mga 
Kautusang 

Pamproteksyon 
laban sa Sexual 

Assault  
 

 
 

 
 
 
 

Nais magpasalamat ng Pattern Forms Committee sa 
Washington Coalition of Sexual Assault Programs sa 
pahintulot na magamit ang lathalaing Increasing 
Your Safety: Washington’s Sexual Assault Protection 
Order, bilang batayan ng polyetong ito.  

Ang Kautusang Pamproteksyon laban sa Sexual 
Assault ay maaari ring makuha bilang bahagi ng 
isang kasong kriminal.  Kung sinumbong na ninyo 
ang sexual Assault sa nagpapatupad ng batas, at 
isinasakdal ang taong umabuso sa inyo, maaaring 
mag-utos ang hukom ng isang Kautusang 
Pamproteksyon laban sa Sexual Assault upang 
protektahan kayo kapag makalaya sa pagkakakulong 
ang taong iyon.  

http://www.wcsap.org/
http://www.wcsap.org/find-help


 

 

Paano Mag-aplay para sa 
isang Kautusang 

Pamproteksiyon laban sa 
Sexual Assault… 

 

Hakbang 1:  Magpetisyon sa 
Hukuman 

 

 
Makukuha ninyo ang mga petisyon (mga 
pormularyo) para sa mga Kautusang Pamproteksyon 
laban sa Sexual Assault sa hukuman, mula sa iyong 
advocate  laban sa sexual assault o mula sa internet sa 
www.courts.wa.gov/forms.  Ang isang advocate 
laban sa sexual assault ay matutulungan kayong 
kumpletuhin ang petisyon, at sasamahan niya kayo sa 
buong prosesong ito, maaaring magkaroon kayo ng 
isang abugadong kakatawan sa inyo, o maaari kayong 
magpetisyon nang kayo lang. 
 
Kailangang sumumpa kayo na totoo ang lahat ng   
sinulat ninyo sa petisyon.   Sa petisyon, kailangang 
isulat ninyo na kayo ay biktima ng sexual assault, 
at ang mga dahilan kung bakit natatakot kayo sa 
taong nanakit sa inyo. 
 

I-file ang  petisyon sa klerk ng hukuman sa inyong 
lugar.  Hindi kayo  kinakailangang magbayad. 
 

Hakbang 2: Dumalo sa  
Pansamantalang Pagdinig 

 

Pagkatapos ninyong i-file ang petisyon, ibibigay ng 
klerk ang petisyon ninyo sa hukom na siyang 
magpapasiya kung kayo ay bibigyan o hindi ng isang 
pansamantalang kautusan.  Maaaring kailanganin 
ninyong makipag-usap sa hukom sa hukuman.  
Tatanungin kayo ng hukom at kailangang sumagot 
kayo nang matapat alinsunod sa panunumpa na 
magsasabi ng totoo.  Ang isang advocate o abugado 

para sa sexual assault, kung mayroon kayo, ang 
maaaring sumama sa inyo sa pagdinig na ito. 

Kung sasang-ayunan ng hukom ang 
iyong petisyon, makakakuha kayo 
ng isang Pansamantalang Kautusang 
Pamproteksyon laban sa Sexual 
Assault na may bisa nang hanggang 
dalawang linggo. Nakasulat sa mga 
papeles ng hukuman ang petsa at 
oras ng susunod na pagdinig – at 
kailangang dumalo kayo. 
 

Hakbang 3: Personal na Pag-aabot 
 

Isang kopya ng iyong petisyon, ng pansamantalang 
kautusan at abiso para sa pagdinig ang kailangang 
iabot sa taong nanakit sa iyo – na tinatawag na “ang 
pinatutugon”. Ang taong nag-aabot ng mga papeles 
ay karaniwang isang opisyal na nagpapatupad ng 
batas.  Kailangang maiabot ng opisyal nang 
personal, sa pinatutugon ang mga papeles na ito – 
kaya kung hindi ninyo alam kung nasaan ang 
naturang tao o wala kayong adres niya, maaaring 
hindi kayo makakakuha ng isang ganap na kautusan. 
 

Kailangang maibigay ng opisyal ang 
mga papeles na ito sa pinatutugon sa 
loob nang hindi kukulangin sa 
limang araw bago ang ganap na 
pagdinig. 
 

Hakbang 4: Dumalo sa 
Ganap na Pagdinig 

 

Kayo ay babalik sa hukuman pagkalipas ng dalawang 
linggo. Kung maaari, magsama kayo ng isang 
abugado na kakatawan sa inyo – pero hindi naman 
kailangang magkaroon ng abogado.  Ang isang 
advocate laban sa sexual assault ay maaari ring 
sumama sa inyo.  Ang taong nanakit sa inyo ay 
maaaring dumalo rin sa pagdinig na ito at maaaring 
may kasama rin siyang isang abugado.  Kailangang 
dumalo kayo sa pagdinig na ito, naabutan man o 
hindi (ng mga papeles) ang pinatutugon.  Kung hindi 
kayo sisipot,   ididismis ng hukuman ang kaso at 
kayo ay hindi na protektado ng isang kautusan.   
Sa ganap na pagdinig, may mga itatanong sa inyo at 
sa pinatutugon ang hukom, ang mga abugado o  

puwede kayong tanungin ng pinatutugon at puwede 
rin ninyo siyang tanungin tungkol sa sexual assault at 
tungkol sa mga iba pang sinulat ninyo sa petisyon.  
Makakatulong kung gagawa kayo ng isang listahan 
ng mga gusto ninyong sabihin sa hukuman o kung 
magdala kayo ng mga kopya ng mahahalagang 
rekord gaya ng rekord ng pulisya o mga medikal 
rekord, kung mayroon kayo ng mga ito. Magpapasiya 
ang hukom kung kailangang bigyan kayo o hindi ng 
isang Ganap na Kautusang Pamproteksyon laban sa 
sexual assault – na may bisa nang hanggang 
dalawang taon.  Kung gusto ninyong maging mas 
matagal pa ang bisa nito, kailangang kayong 
magpetisyong muli sa hukuman sa loob ng tatlong 
buwan pagkatapos mawalan ng bisa ang kautusan. 
 

Pagbabago/Pagwawakas ng mga 
Kautusan 
 

Kayo o ang pinatutugon ay maaaring mag-file ng 
isang mosyon para baguhin o wakasan ang kautusan.  
Magpapasiya ang hukom sa isang pagdinig kung 
sasang-ayunan o hindi ang naturang mosyon. 
 

Mga Malimit na Tinatanong 
 

Ano ang aking gagawin kung lumabag ang 
pinatutugon sa aking kautusang pamproteksyon? 

• Tumawag kaagad sa 911 
• Ipakita sa pulis ang isang sertipikadong kopya 

ng kautusang pamproteksyon  
• Maaaring arestuhin ang pinatutugon sa paglabag 

niya sa kautusan 
 

Kailangang Lagi Ninyong Dala-dala ang 
Isang Sertipikadong Kopya ng Inyong 

Kautusan! 
 

Maaari din bang magsampa ng mga kasong 
kriminal? 
 

Ang mga Kautusang Pamproteksyon laban sa Sexual 
Assault ay mga kautusang sibil.  Ang paglabag dito sa mga 
kautusang sibil ay may mga kaparusahang kriminal, ngunit 
ang mga kautusang ito ay hindi mga nakasampang kasong 
kriminal laban sa pinatutugon. Kung gusto ninyong 
magsampa ng kasong kriminal, kontakin ang 
nagpapatupad ng batas para isumbong ang sexual assault o 
ang piskal sa inyong lugar. 


